
MARJUMAKNI AMAL DAVRIDA SUTKALIK О‘SISHIGA EKISH MUDDATI, 
ME’YORI VA USULLARINING TA’SIRI 

Annotatsiya. Toshkent viloyati qadimdan sug‘oriladigan tipik bo‘z tuproqlari sharoitida takroriy ekin 
sifatida ekilgan marjumakni “Ilishevskaya” navining sutkalik poya o‘sishiga ekish muddati (20-iyun,  
1-iyul, 10-iyul), me’yori (1,0-3,0 mln dona/ga) va usullari ta’siri o‘rganildi. Shonalash-gullash davrida 
o‘sish eng yuqori (2,40-2,80 sm/kun) bo‘lib, me’yor oshishi yorug‘lik tanqisligida poya cho‘zilishi 
hisobiga o‘sishni 1,74 dan 1,95 sm/kun ga oshirgan. Kechgi muddatda ekish (10-iyul) esa gullash-meva 
hosil bo‘lish fazasida sutkalik poya o‘sishi 1,69 dan 1,31 sm/kun. gacha kamayganligi aniqlangan. 
Kalit so‘zlar: marjumak, “Ilishevskaya” navi, ekish muddati, ekish me’yori, qatorlab ekish usullari, 
sutkalik poya o‘sishi, rivojlanish fazalari. 
 

Аннотация. В условиях типичных давно орошаемых серозёмов Ташкентской области изучено 
влияние сроков (20 июня, 1 июля, 10 июля), норм (1,0-3,0 млн шт./га) и способов посева на 
суточный прирост стебля гречихи сорта «Илишевская», возделываемой в качестве повторной 
культуры. Наибольший прирост отмечен в фазу бутонизации-цветения (2,40-2,80 см/сут). 
Увеличение нормы высева усилило прирост с 1,74 до 1,95 см/сут за счёт удлинения стебля при 
недостатке освещённости. Поздний посев (10 июля) снизил прирост в фазу цветения-
плодообразования с 1,69 до 1,31 см/сут. 
Ключевые слова: гречиха, сорт «Илишевская», срок посева, норма высева, способ посева, 
суточный прирост стебля, фазы развития. 
 

Abstract. The effects of sowing dates (June 20, July 1, July 10), seeding rates (1.0-3.0 mln seeds ha⁻¹), 
and methods on daily stem growth of buckwheat (Fagopyrum esculentum) cv. ‘Ilishevskaya’ grown as 
a secondary crop were studied on typical long-term irrigated sierozem soils of the Tashkent region. 
Peak growth was recorded during the budding-flowering stage (2.40-2.80 cm day⁻¹). Increased 
seeding rate enhanced growth from 1.74 to 1.95 cm day⁻¹ due to stem elongation caused by light 
deficiency. Late sowing (July 10) reduced growth from 1.69 to 1.31 cm day⁻¹ during the flowering-pod 
formation period. 
Keywords: Buckwheat, Fagopyrum esculentum, “Ilishevskaya” cultivar, sowing date, seeding rate, 
sowing method, daily stem growth, phenological stages. 

 
KIRISH 
Marjumak yuqori biologik qiymatga ega, organizmda yengil hazm bo‘ladigan 

va a’lo darajadagi ta’m sifatlariga ega bo‘lgan don yetishtirish maqsadida 
ekiladigan muhim qishloq xo‘jaligi ekinidir. Hozirgi kunda ushbu ekin dunyo 
miqyosida qariyb 2,2 million gektar maydonda yetishtirilmoqda[12]. 

Marjumak (grechixa) tarkibida yengil о‘zlashtiriladigan oqsillar, yog‘lar va 
uglevodlar, ma’danli tuzlar, organik kislotalar, vitaminlar, mikroelementlar va 

mailto:b.israilov@tdau.uz

boshqalar mavjud. Oqsilida almashtirilmaydigan aminokislotalardan lizin, 
arginin kо‘p bо‘lgani holda, sifatiga kо‘ra dukkakli don ekinlari oqsilidan 
qolishmaydi[1,3]. 

Marjumak agrobiologiyasini yanada kengroq о‘rganish fanimiz oldidagi 
muhim vazifalardan sanaladi. Meyor bо‘yicha har bir kishi bir yil davomida 
о‘rtacha 7,5 kg marjumak doni (yormasi) iste’mol qilish lozim[10, 11]. 

Marjumak guli va bargining damlamasini qon bosimi oshganda, ateroskleroz, 
shamollashga qarshi qо‘llaniladi. Doni tarkibidagi rutin qon tomirlarining 
elastikligi oshiradi, yurak faoliyati yaxshilaydi,   kapillyar qon tomirlarini 
mustahkamlovchi, antioksidant, yurak funksiyasini tiklovchi, radioaktiv 
nurlarning ta’sirini kamaytiradi[1].  

O‘zbekiston Respublikasi Prezidentining 2019-yil 23-oktabrdagi  
PF-5853-sonli qarori bilan tasdiqlangan 2020-2030-yillarga mo‘ljallangan 
qishloq xo‘jaligini rivojlantirish strategiyasida qishloq xo‘jaligi tarmog‘ining 
barqaror rivojlanishida tabiiy resurslardan samarali va tejab-tergab foydalanish, 
aholining oziq-ovqat xavfsizligini kafolatlash hamda ekologik muhitni asrab-
avaylash kabi yo‘nalishlar ustuvor vazifalar qatoriga kiritilgan. 

Olib borilgan bir qancha tajribalar shuni ko‘rsatadiki, marjumakda kunlik 
biomassaning eng faol ortishi gullash boshlanishidan to‘liq gullash davrigacha 
bo‘lgan oraliqda kuzatilgan. Bu davrda optimal harorat (o‘rtacha 18-22°C) va 
qulay fotoperiod sharoitida sutkalik o‘sish 12-15 g/m²/kun atrofida bo‘lishi 
mumkinligi takidlangan[6]. Biroq, ekishni kechiktirib yuborish don to‘lish davrini 
salqin kunlarga to‘g‘rilab, fotosintez samaradorligini pasaytiradi va sutkalik o‘sish 
sur’atini 30-40% gacha kamaytirishi Dadrasi [8] va boshqalarning ishlarida 
ta’kidlangan. 

Ekish muddatlariga oid keng ko‘lamli adabiyotlar tahlili shuni ko‘rsatadiki, 
ekishni kechiktirib qo‘yish aksariyat hollarda hosildorlikning pasayishiga olib 
keladi, ayniqsa, don to‘lish davri sovuq yoki noqulay iqlim sharoitlariga to‘g‘ri 
kelganda bu holat yaqqol kuzatiladi [7]. Global meta-tahlil ma’lumotlariga ko‘ra, 
kech ekish biomassani va don hosilini sezilarli kamaytiradi, biroq erta ekish 
odatda hosilga neytral yoki biroz ijobiy ta’sir ko‘rsatadi [8]. Oddiy marjumak 
bo‘yicha o‘tkazilgan alohida bir izlanishda, navlarning pishish davri ekotip 
moslashuvi va hosilni rejalashtirishda muhim strategik omil bo‘lib xizmat qilishi 
qo‘shimcha ta’kidlangan [9]. 

 
MATERIAL VA TADQIQOT USLUBLARI 
Tajriba Toshkent davlat agrar universitetining eksperimental ilmiy tadqiqot 

va o‘quv tajriba xo‘jaligida 2015-2017 yillarda o‘tkazildi. Tajriba obyekti-
marjumakning “Iliyshevskaya” navi bo‘lib, u takroriy ekin sifatida 3 xil ekish 
muddati (20-iyun, 1-iyul, 10-iyul), 3 xil ekish me’yori (1,0; 2,0; 3,0 mln. dona/ga) 
va 3 xil ekish usuli (yakka, qo‘sh va uch qatorli) kombinatsiyasida o‘rganildi. 

Fenologik kuzatishlar va biometrik o‘lchovlar “Методика 
Государственного сортоиспытания сельскохозяйственных культур”, “Дала 
тажрибаларини ўтказиш услублари”, “Ўсимликшуносликда илмий 

тадқиқот ишлари” [2, 4] hamda “Методика полевого опыта” [5] uslubiy 
qo‘llanmalari asosida amalga oshirildi. Olingan ma’lumotlarga matematik-
statistik ishlov B.A.Dospexov dispersiyaviy tahlil usuli bo‘yicha Microsoft Excel 
dasturida [5] bajarildi. 

 
OLINGAN NATIJALAR VA MUHOKAMASI 
Amal davrida marjumakni “Ilishevskaya” navining о‘sish surati bir hil 

bо‘lmaydi. Har rivojlanish davrida о‘rtacha bir sutkada poya о‘sishiga ta’siri ekish 
muddati, me’yori va usullariga bog‘liqliligi 1-jadvalda keltirilgan. 

Marjumakni takroriy ekin sifatida 20-iyunda ekilganda ekish me’yori oshgan 
sari o‘rtacha sutkalik poya o‘sishi oshib borgan. 1,0 mln. dona urug‘/ga ekilganda 
shoxnalish va shonalash davrida о‘rtacha 1,74 sm/kunga о‘sgan, ekish me’yori 
oshganda 1,79 sm/kun, yana oshganda 1,95 sm/kunga oshganligi qayd qilingan. 
Bunday qonuniyat ekish muddatlari bо‘yicha 1-iyul, 10-iyulda ham kuzatilgan. 
Bunda sutkalik о‘sishi ekish meyorlari bо‘yicha 1-iyulda 1,58; 1,68 va 1,89 
sm/kunni 10-iyulda ekilgan variantlarda esa 1,58; 1,63 va 1,79 sm/kunni tashkil 
qilgan (1-jadvalga qarang). 

1-jadval  
Marjumakni amal davrida sutkalik poya о‘sishiga ekish muddati, me’yori 

va usullarining ta’siri, sm/kun (o‘rtacha 2015-2017 yy) 

1. 

20
-iy

un
 1,0 Yakka qatorli 1,74 2,40 1,69 

2. 2,0 Qо‘sh qatorli 1,79 2,80 1,77 

3. 3,0 Uch qatorli 1,95 2,80 2,23 

4. 

01
-iy

ul
 1,0 Yakka qatorli 1,58 2,40 1,85 

5. 2,0 Qо‘sh qatorli 1,68 2,80 1,69 

6. 3,0 Uch qatorli 1,89 2,80 1,46 

7. 

10
-iy

ul
 1,0 Yakka qatorli 1,58 2,40 1,54 

8. 2,0 Qо‘sh qatorli 1,63 2,80 1,38 

9. 3,0 Uch qatorli 1,79 2,40 1,31 
 

Amal davrini shonallash-gullash davriga yetib poyani sutkalik о‘sishi 
kо‘payib, 2,40-2,80-2.80 sm/kun va gullash-meva hosil qilish davriga kelib  
1,69-2,23 sm/kunni tashkil qilgan. Amal davrining boshlanishidan shonallash-
gullash davrigacha kunda о‘sish sur’ati oshganligi va ekish me’yori oshgan sari 
sutkalik poya o‘sishi oshib borganligi kuzatilgan. Ammo, 10-iyulda ekilgan 

variantlarda qо‘sh qator usulda 2,0 mln. dona urug‘/ga ekilganda 2,80 sm/kunni, 
qolgan 7; 9-variantlarda 0,40 sm/kunga kamayganligi kuzatilgan. Shonallash-
gullash davridan gullash-meva hosil qilishgacha ekish me’yori, usuliga bog‘langan 
xolda 20 iyunda ekilgan variantlarda 1,0 mln. dona urug‘/ga ekilganda 1,69 
sm/kun, 2,0 mln. dona urug‘/ga ekilganda 1,77 sm/kun, 3,0 mln. dona urug‘ 
ekilganda 2,23 sm/kun.gacha sutkalik poya o‘sishi oshib borganligi va qolgan 1 
iyulda urug‘lar ekilgan variantlarda 1,85; 1; 1,69; 1,46 sm/kunni, 10-iyulda 
urug‘lar ekilgan variantlarda esa 1,54; 1,38, 1,31 sm/kunni tashkil qilganligi 
kuzatilgan.  

Demak, amal davrida marjumakning sutkalik poya o‘sish sur’ati bir xil 
bо‘lmasligi va amal davrining shonallash-gullash davrida ancha faol о‘sishi 
aniqlangan. Bu kо‘rstkichga ekish me’yori keskin ta’sir kо‘rsatgan. Ekish me’yori 
oshgan sari sutkalik poya o‘sishini oshib borishi bu qalin ekilganda yorug‘lik 
yetishmasligi tufayli о‘simlik yuqoriga intiladi. Amal davrida rivojlanish fazalari 
bо‘yicha о‘sish sur’ati bir xil bо‘lmasligi aniqlangan. 

 
XULOSA VA TAVSIYALAR 
Ekish me’yori marjumakning о‘sishiga ta’sir kо‘rsatib, ekish me’yori oshgan 

sari sutkalik poya o‘sishi oshib borgan;  
Ekish muddatlari ham marjumakning sutkalik poya о‘sishiga ta’sir etib, 

yuqori sutkalik poya o‘sishi erta muddatlarda ekilgan variantlarda kuzatilgan;  
Ekish usullari bо‘yicha yakka qatorlab ekilgan varintlarga nisbatan qо‘sh va 

uch qatorlab ekilgan varinatlarda sutkalik poya o‘sishi yuqori bо‘lganligi 
kuzatilgan. 

